
O‘ZBEKISTON 
RESPUBLIKASIDA 

HUDUDLARNI MUTANOSIB 
BARQAROR RIVOJLANTIRISH 

MASALALARI VA YECHIMLARI

Hojiyev Tal’at Toshpo‘latovich
Buxoro muhandislik texnologiya instituti tayanch doktoranti

Annotatsiya: Maqolada O‘zbekistonning turli hududlarini barqaror va mutanosib rivojlantirish imkoniyatlari batafsil tahlil 
qilingan. Hududiy rivojlanishning iqtisodiy, ijtimoiy va ekologik jihatlarini o‘rganib chiqilgan. Barqaror rivojlanishning asosiy 
tamoyillari, jumladan, mahalliy resurslardan samarali foydalanish, infratuzilmani rivojlantirish, aholining turmush dara-
jasini oshirish va atrof-muhitni muhofaza qilish zarurligi borasida to‘xtab o‘tilgan. Hududlar o‘rtasidagi iqtisodiy va ijtimoiy 
tafovutlarni kamaytirish, shahar va qishloq joylarida yashash sharoitlarini yaxshilash bo‘yicha amaliy tavsiyalar berilgan. 
Hududlarini barqaror rivojlantirish uchun kompleks yondashuvlar va uzoq muddatli strategik rejalashtirish zarurligi haqida 
taklif va tavsiyalar berilgan.

Kalit so‘zlar: mutanosib barqaror rivojlanish, iqtisodiy islohotlar, yalpi ichki mahsulot, hududiy sanoat tarmoqlari, barqaror 
iqtisodiy o‘sish, mintaqaviy rivojlanish.
Abstract: The article analyzes in detail the possibilities of sustainable and balanced development of different regions of 
Uzbekistan. The economic, social and ecological aspects of regional development have been studied. The main prin-
ciples of sustainable development, including the need to effectively use local resources, develop infrastructure, raise 
the standard of living of the population, and protect the environment, were discussed. Practical recommendations on 
reducing economic and social differences between regions and improving living conditions in urban and rural areas are 
given. Proposals and recommendations are made about the need for comprehensive approaches and long-term strategic 
planning for sustainable development of the regions.

Key words: proportional sustainable development, economic reform, gross domestic product, regional industries, sustain-
able economic growth, regional development.
Аннотация: В статье подробно анализируются возможности устойчивого и сбалансированного развития раз-
личных регионов Узбекистана. Изучены экономические, социальные и экологические аспекты регионального 
развития. Обсуждались основные принципы устойчивого развития, в том числе необходимость эффективного 
использования местных ресурсов, развития инфраструктуры, повышения уровня жизни населения, защиты окру-
жающей среды. Даны практические рекомендации по сокращению экономических и социальных различий между 
регионами и улучшению условий жизни в городе и сельской местности. Сделаны предложения и рекомендации 
о необходимости комплексных подходов и долгосрочного стратегического планирования устойчивого развития 
регионов.

Ключевые слова: сбалансированное устойчивое развитие, экономические реформы, валовой внутренний про-
дукт, региональные отрасли, устойчивый экономический рост, региональное развитие.

K I R I S H
O‘zbekiston Respublikasi iqtisodiy rivojlanishda va ijtimoiy farovonlikni ta’minlashda hududlarni mutanosib 

va barqaror rivojlantirishni asosiy maqsadlaridan biri sifatida belgilab olgan. Hududlarni barqaror rivojlantirish, 
ularning iqtisodiy salohiyatini oshirish, ijtimoiy infratuzilmani yaxshilash va tabiiy resurslardan oqilona foydal-
anish orqali amalga oshiriladi. Ushbu maqolada O‘zbekiston hududlarini mutanosib va barqaror rivojlantirish 
imkoniyatlari statistik ko‘rsatkichlar asosida tahlil qilinadi.

O‘zbekiston Respublikasi Prezidentining 2022-yil 28-yanvardagi “2022–2026-yillarga mo‘ljallangan Yangi 
O‘zbekistonning taraqqiyot strategiyasi to‘g‘risida”gi PF-60-sonli Farmonida mamlakatning barcha hududlarini 
iqtisodiy, ijtimoiy va ekologik jihatdan barqaror rivojlantirishni ta’minlashga qaratilgan bo‘lib, turli hududlar o‘rta-

sidagi iqtisodiy va ijtimoiy tafovutlarni kamaytirish, barcha hududlarda yashash sharoitlarini yaxshilash, hududiy 
infratuzilmani, jumladan, yo‘l-transport, energetika, ichimlik va oqova suv tizimlarini modernizatsiya qilish va 
rivojlantirish, mahalliy resurslardan samarali foydalanish, hududlarning o‘ziga xos iqtisodiy salohiyatini oshirish 
uchun investitsiyalarni jalb qilish, aholining ijtimoiy himoyasi, sog‘liqni saqlash, ta’lim va boshqa xizmatlarni 
yaxshilash, shuningdek, aholini ish bilan ta’minlash, atrof-muhitni muhofaza qilish, ekologik xavfsizlikni ta’min-
lash va tabiiy resurslarni oqilona boshqarish, innovatsion texnologiyalarni joriy etish, ilm-fan va texnologiyalarni 
rivojlantirish orqali hududiy rivojlanishni ta’minlash, hududlarni barqaror rivojlantirishda davlat va mahalliy bosh-
qaruv organlari o‘rtasida samarali hamkorlikni ta’minlash, mahalliy boshqaruv tizimini takomillashtirish bugungi 
kunning davr talabidir1.

A D A B I Y O T L A R  T A H L I L I  V A  M E T O D L A R
Hududlarni mutanosib barqaror rivojlanishini ta’minlash imkoniyatlari turli adabiyotlar va ilmiy manbalar 

o‘rganilgan bo‘lib, xususan Jeffrey Sachsning “The Age of Sustainable Development” asarida mintaqaviy 
rivojlanish turli sohalarda muvozanatli o‘sish va barqarorlikni ta’minlash uchun iqtisodiy, ijtimoiy va ekologik 
maqsadlarni birlashtirishi kerakligini, shuningdek, barqaror rivojlanish iqtisodiy taraqqiyot, ijtimoiy inklyuziya va 
atrof-muhitni boshqarishning o‘zaro bog‘liqligini hisobga oladigan yaxlit yondashuvni talab qilishini ta’kidlaydi2. 
Amartya Senning “Development as Freedom” asarida rivojlanishning odamlar uchun keng imkoniyatlar yaratish 
va ularni cheklovlardan ozod qilishni, erkinliklar rivojlanishning asosiy maqsadi bo‘lishi bilan birga, uni amalga 
oshirish vositasi ham ekanligini, shuningdek, rivojlanish faqat iqtisodiy o‘sish bilan cheklanmasligi kerakligi, 
balki individual erkinliklar va qobiliyatlarni kengaytirishni ham o‘z ichiga olishi kerakligini ta’kidlaydi3. Herman 
Dalyning “Steady-State Economics” asarida barqaror rivojlanishning asosiy tamoyili sifatida iqtisodiy o‘sishning 
ekologik cheklovlar bilan muvozanatlashishi zarurligini ko‘rsatadi, iqtisodiy o‘sishning sifatiga e’tibor qaratish va 
ekologik muvozanatni saqlash muhimligini, shuningdek, rivojlanishning ekologik va ijtimoiy jihatlarini integrat-
siya qilish zarurligini ta’kidlaydi4. Michael E. Porterning “The Competitive Advantage of Nations” asarida milliy 
raqobatbardoshlikni ta’minlash uchun innovatsiya va yangilanish zarurligini, klasterlarning hududiy rivojlan-
ishda qanday muhim rol o‘ynashini ko‘rsatadi. Klasterlar iqtisodiy faoliyatning ma’lum bir joyda to‘planishi nati-
jasida raqobatbardoshlikni oshirishga yordam berishini ta’kidlaydi5. Paul Krugmanning “Geography and Trade” 
asarida iqtisodiy faoliyatning ma’lum joylarda to‘planishi va uning foydasini hududlar bo‘yicha teng taqsimlash 
masalalarini tushuntiradi, iqtisodiy faoliyatning joylashuvi va uning hududiy taqsimlanishiga ta’sir etuvchi asosiy 
omillarni ko‘rsatadi,​ shuningdek, hududiy siyosatlarning muhimligini va ularning barqaror rivojlanishdagi rolini 
ta’kidlaydi. Hududiy rivojlanishni o‘rganishda iqtisodiy geografiyaning ahamiyatini ko‘rsatadi va barqaror rivojla-
nish uchun iqtisodiy faoliyatni optimal taqsimlash muhimligini tushuntiradi6.

Davlatimiz rahbari Sh.M.Mirziyoyevning 2020-yil 30-dekabrda Oliy Majlisga Murojaatnomasida hudud
larning kompleks va mutanosib rivojlanishini ta’minlash milliy iqtisodiyotning barqaror o‘sishining muhim vazi-
fasi bo‘lib hisoblanishini, so‘nggi yillarda kichik shaharlar va shahar tipidagi aholi punktlarini faol rivojlantirish, 
xomashyo bazasini yaratish va modernizatsiya qilish, iqtisodiy o‘sish nuqtalarini aniqlash va zamonaviy infra-
tuzilmani shakllantirish bo‘yicha puxta ishlab chiqilgan rejalarsiz hududlarni barqaror rivojlantirishga erishib 
bo‘lmasligini ta’kidlagan. 

Zamonaviy transport va energetika infratuzilmasini yaratish hududlar va mamlakat iqtisodiyotini muvaffaqi-
yatli rivojlantirishning muhim omillaridan biridir. Prezident hududlarni rivojlantirish masalalari nuqtai nazaridan 
ushbu sohalardagi istiqbolli vazifalar to‘g‘risida alohida to‘xtalib, yirik shaharlar va chekka qishloqlar o‘rtasida 
o‘zaro bog‘langan transport tarmog‘ini yaratish zarurligi, faqatgina davlatning cheklangan imkoniyatlariga 
tayanib bo‘lmasligi, bu sohaga davlat tashkilotlariga qaraganda ancha samarali boshqaruvga ega xususiy sek-
torni yanada faol jalb qilish zarurligi kun tartibiga chiqmoqda. Shu munosabat bilan, kelgusi yilda bir qator 
hududiy aeroportlar davlat-xususiy sherikligi asosida ishonchli boshqaruvga o‘tkaziladi.Har bir qishloq va 
mahallada yashash joylarini obodonlashtirish va odamlar uchun munosib hayot kechirish uchun qulay sha-
roitlar yaratish davlatning ustuvor vazifalaridan biridir. Shu yo‘nalishda, Prezidentimiz “Obod Qishloq” va “Obod 
Mahalla” dasturlarini amalga oshirish doirasida sezilarli natijalarga erishilganligini qayd etdilar7.

1	 lex.uz/ru/docs/-5841063
2	 Jeffrey Sachs “The Age of Sustainable Development” 22 bob, Columbia University Press, 2015-y.
3	 Amartya Sen “Development as Freedom”, 366 bet, New York Alfred A. Knopf, 1999-y.
4	 Herman Daly - “Steady-State Economics”, 185 bet, W. H. Freeman, 1977-y. 
5	 Michael E. Porter - “The Competitive Advantage of Nations” 855 bet, Free Press, 1990-y.
6	 Paul Krugman - “Geography and Trade”, 156 bet, MIT Press, 1991-y.
7	 https://review.uz/uz/post/ceir-kompleksnoe-i-sbalansirovanie-razvitie-regionov-vajnaya-sostavlyayushaya-ustoychivogo-razviti-

ya-nacionalnoy-ekonomiki

T A H L I L  V A  N A T I J A L A R
O‘zbekistonning hududlari o‘rtasida iqtisodiy rivojlanish darajasi bo‘yicha sezilarli farqlar mavjud. Bu farqlar 

mamlakatning turli geografik xususiyatlari, tabiiy resurslari va iqtisodiy infratuzilmasining notekis taqsimlanishi 
bilan bog‘liq. Statistik ma’lumotlarga ko‘ra, Toshkent shahri va Toshkent viloyati eng yuqori iqtisodiy rivojla-
nish ko‘rsatkichlariga ega. Bunga yalpi ichki mahsulotni shakllantirishda yuqori darajada rivojlanganligi sabab 
bo‘ladi. 

1-rasm: YAIMni shakllantirishda hududlarning ishtiroki8

2024-yilning yanvar-mart oylari yakunlariga ko‘ra, O‘zbekiston Respublikasi YAIMi hajmi joriy narxlarda 
242 701,6 mlrd. so‘mni tashkil etdi va 2023-yilning mos davri bilan taqqoslaganda 6,2 % ga o‘sdi. YAIM defly-
ator indeksi 2023-yilning yanvar-martidagi narxlarga nisbatan 113,3 % ni tashkil etdi.

2024-yilning yanvar-mart oylarida respublika bo‘yicha YAIMning shakllanishida Toshkent shahri 20,1 % 
ulush bilan eng katta hissa qo‘shdi. Toshkent va Navoiy viloyatlari 10,3 % va 8,6 % ko‘rsatkichlari bilan keyingi 
o‘rinlarni egallab turibdi. Respublika YAIMini shakllantirishda eng kam ulush Sirdaryo (1,9 %), Jizzax (2,6 %) 
viloyatlari va Qoraqalpog‘iston Respublikasiga (2,9 %) to‘g‘ri kelgan.

Tabiiy resurslardan oqilona foydalanish va ularni boshqarish hududlar barqaror rivojlanishining asosiy 
shartlaridan biridir. Resurslarni ekologik me’yorlarga rioya qilgan holda qazib olish va qayta ishlash, qayta tikla-

8	 O‘zbekiston Respublikasi Prezidenti huzuridagi Davlat statistika agentligi ma’lumotlari. stat.uz 

nadigan energiya manbalaridan foydalanish orqali ekologik barqarorlikka erishish mumkin. Bu, o‘z navbatida, 
hududlararo iqtisodiy farqlarni kamaytirishga xizmat qiladi.

2-rasm: Sanoat ishlab chiqarish hajmi9

Bugungi kunda respublikada 62,8 mingta sanoat korxonalari faoliyat ko‘rsatmoqda, shundan 11,0 mingtasi 
(ro‘yxatdan o‘tgan korxonalar umumiy sonining 17,5 % i) Toshkent shahriga, 6,7 mingtasi (10,6 %) Farg‘ona 
viloyatiga, 6,6 mingtasi (10,5 %) Toshkent viloyatiga, 5,5 mingtasi (8,8 %) Samarqand viloyatiga va 5,1 mingtasi 
(8,2 %) Andijon viloyatiga to‘g‘ri kelmoqda. 

2024-yilning yanvar-mart oylarida respublika korxonalari tomonidan 166,4 trln. so‘mlik sanoat mahsulotlari 
ishlab chiqarilgan bo‘lib, 2023-yilning yanvar-mart oylariga nisbatan sanoat ishlab chiqarishining fizik hajmi 
indeksi 106,5 % ni tashkil etdi.	

X U L O S A  V A  T A K L I F L A R
Xulosa qilib aytganda, O‘zbekiston hududlarini mutanosib va barqaror rivojlantirish uchun qator imkoni-

yatlar mavjud. Hududlararo iqtisodiy farqlarni kamaytirish, ijtimoiy infratuzilmani yaxshilash, tabiiy resurslardan 
oqilona foydalanish va davlat siyosatini samarali amalga oshirish orqali barqaror rivojlanishga erishish mumkin. 

9	 O‘zbekiston Respublikasi Prezidenti huzuridagi Davlat statistika agentligi ma’lumotlari. stat.uz 

2023–2024-yillardagi statistik ko‘rsatkichlar asosida olib borilgan tahlillar O‘zbekiston hududlarini rivojlantir-
ishda yuqori salohiyat mavjudligini ko‘rsatadi. Shu bilan birga, mavjud muammolarni hal qilish va imkoniyat-
lardan to‘liq foydalanish orqali hududlarning barqaror rivojlanishi ta’minlanadi.

Investitsiya va xususiy sektorni rivojlantirish hududlarning iqtisodiy salohiyatini oshirish uchun muhim 
ahamiyatga ega. O‘zbekistonda xorijiy investitsiyalarni jalb qilish va xususiy sektorni qo‘llab-quvvatlash bo‘yicha 
qator choralar ko‘rilmoqda. Bu borada soliq imtiyozlari, qulay investitsiya muhiti yaratish va infratuzilmani rivo-
jlantirish orqali hududlarning iqtisodiy imkoniyatlari kengaytirilmoqda.

Qishloq hududlarini rivojlantirish ham O‘zbekiston uchun dolzarb masalalardan biridir. Qishloq joylarda 
yashovchi aholining turmush darajasini oshirish, qishloq xo‘jaligi infratuzilmasini yaxshilash va qishloq joylarda 
xizmat ko‘rsatish sohalarini rivojlantirish orqali qishloq hududlarining barqaror rivojlanishiga erishish mumkin. 
Davlat tomonidan qishloq hududlarini rivojlantirish bo‘yicha qator dasturlar amalga oshirilmoqda.

O‘zbekiston hududlarini mutanosib va barqaror rivojlantirish uchun mavjud imkoniyatlardan to‘liq foydala-
nish va davlat siyosatini samarali amalga oshirish orqali mamlakatning iqtisodiy va ijtimoiy farovonligini ta’min-
lash mumkin. 2023–2024-yillardagi statistik ko‘rsatkichlar asosida olib borilgan tahlillar hududlarning barqaror 
rivojlanishi uchun zarur bo‘lgan choralarni aniqlashda muhim ahamiyatga ega.

Foydalanilgan adabiyotlar:
1.	 O‘zbеkistоn Rеspublikаsi Prеzidеntining 2022-yil 28-yanvаrdаgi “2022–2026-yillаrgа mo‘ljаllаngаn Yangi O‘zbеkistоn-

ning tаrаqqiyot strаtеgiyasi to‘g‘isida”gi PF-60-sonli Fаrmоni. www.lex.uz
2.	 O‘zbekiston Respublikasi Prezidenti Sh.Mirziyoevning Oliy Majlisga Murojaatnomasi. 2020-yil 29-dekabr. Toshkent.
3.	 Jeffrey Sachs “The Age of Sustainable Development” 22 bob, Columbia University Press, 2015-y.
4.	 Amartya Sen “Development as Freedom”, 366 bet, New York Alfred A. Knopf, 1999-y.
5.	 Herman Daly - “Steady-State Economics”, 185 bet, W. H. Freeman, 1977-y.
6.	 Michael E. Porter - “The Competitive Advantage of Nations” 855 bet, Free Press, 1990-y.
7.	 Paul Krugman - “Geography and Trade”, 156 bet, MIT Press, 1991-y.
8.	 O‘zbekiston Respublikasi Prezidenti huzuridagi Davlat statistika agentligi ma’lumotlari. stat.uz 
9.	 https://review.uz/uz/post/ceir-kompleksnoe-i-sbalansirovanie-razvitie-regionov-vajnaya-sostavlyayushaya-ustoychivo-

go-razvitiya-nacionalnoy-ekonomiki

